
WAR SAXAAFADEED: “Waa in si dhakhso ah loo loo baabi'yaa
Gudiyadda Nabadagalyadda ee Awoodii Maxkamadaha afduubtay”,
Ururka Somaliland Forum o00 Qoraal Dheer u gudbiyay
Madaxweynaha iyo dawladda Somaliland.

Dalka oo ay ka jiraan Bilays, Xeer-ilaalin iyo Maxkamado, looma baahna in
Guddi, ama xildhibaan dawladeed amma xataa Wasiir uu dadka xabsiyada u
dira.

Ururka Somaliland Forum ayaa bishii Juun horaanteedii, qoraal dheer oo ay ku
caddeynayaan mawqifkooda ku waajahan guddiyada nabadgelyada u gudbiyey
Madaweynaha iyo Dawladda Somaliland. Qoraalkaas waxa uu ururku ku
caddeeyeeyay in hawlaha garsoorka ee Guddiyada Nabadgelyadu ay
dhexgalayaan ay tahay:

e mid ka soo horjeeda Distuurka JSL;

¢ ku xadgudbaysa sharciyada caalamiga ee xuquuda aadamiga; 0o

¢ si cad u dhaafsan go’aankii 1999kii ay Golaha Wakiiladu ku laaleen

ku dhaganka xeerkii 1963 ee ay Gudiyaddani saldhiga ka dhigteen

amma cuskadaan;

¢ Xukunadooduna ay yihiin gaar ku dhisan dikriitooyinkii nidaamkii

kaligii tashiga oo aanu fasaxeynba Xeerkii 1963kii iyo distuurkii 1961

aad oo markaas Somaaliya ka jiray.

Ururku, waxa uu ku nuuxnuuxsady in sii shagaynta Gudiyadani ay tahay mid wax
weyn u dhimeysa xorriyadda muwadiniinta iyo sumcada Somaliland, waxay ka
codsadeen Madaxweyaha in uu ku dhagaago dhowr talabo oo ay ka mid yihin:

e in uu soo saaro wareegto Madaxweyne 00 uu ku baabi’naayo
awoodda Guddiyada Nabadgelyadda, lana sii daayo cid kasta oo
hadda u xidhan amar iyaga ka soo baxay

e in cid aan ahayn bileyska, xeer ilaalinta iyo maxkamdaha mooye,
cid kale aanay gofna xorriyadiisa ka gaadin;

¢ in si dhakhso ah loo sameeyo Kommishanka Xuquukda Aadimga
ah ee Somaliland oo ay xubnahooda magacaabaan Golaha
Wakiiladdo.

Ururka oo weli ka war sugayaa Dawladda, wuxu go’aansaday inu wada shageyn la
yeesho ururadda bulshada, hay’adaha xuquugda aadamaha iyo dhamaan
dadweynaha Somaliland ee ka biyo-diiddan hawlaha guddiyadan Nabadgelyadda.
Waxaanu garabyada bulshada ku baraarujinya in ay si xishmad leh oo xasilooni
ah ugu sheegaan Dawladda iyo xubnaha Baarlamaanka siday lama huraan u
tahay in la tirtiro awoodahan Gudiyadda Nabadgelyada.

Ururku, issaga oo wada tashi iyo wada shagynba la samayn doona hay’adaha
bulshada ee gudaaha dalka, wuxu caddaynayaa inu diyaar u yahay ka

gaybgaadashada olole ay hay’adahaasi hormood ka yihiin oo dhawaan
talaabooyinkooda la soo bandhigidoono.

Ugu dambeyn, wuxu Ururka Somaliland Forum mar labaad usoo
jeedinyaa Dawladda Somaliland in ay si deg deg ah wax uga gabato
arrintan oo aan ahayn mid siyaasad ku fadhida, ee ah mid xaq iyo
sharci ku dhisan, wanaag iyo sharaf ayeyna u noqoneysaa Dawladda,
haddii ay si deg deg ah u baabi’'so Gudiyaddan oo qof kastoo
Somaliland xasuusiya waqtigii madoobaa ee aynu soo dhaafney.

Ururka Somaliland Forum

“Ururka Somaliland Forum waa urur madaxbannaan oo ay isku bahaysteen
qurb-joog reer Somaliland ahi. Waxa uu ururkani aaminsanyahay garannimada,
horumarka iyo madaxbannaanida Somaliland waxanu iskaashi la sameeyaa
jaalliyadaha Somaliland ee dalka dibaddiisa ku dhagan iyo waliba ciddii kale
ee danaysa horumarka Somaliland. Ururkani wuxu rumaysanyahay in dadka
reer Somaliland ee dibaduhu ay door ka ciyaari karaan horumarinta dalkooda.”
Wixii faahfaahin dheeraada kala soo xidhiidh urur Guddoomiyaha:

Gudoomiye, Deeqa G Xidig, chair@somalilandforum.com
Guddoomiye-xigeenka, C/llaahi Cawed vice@somalilandforum.com
Xoghayaha, Khadar Xasan Cali secretary@somalilandforum.com
Khasnajiga, Axmed Saleebaan treasurer@somalilandforum.com iyo
Xubin -Guud, Cumar Cabdi Nuux xubin@somalilandforum.com

